
Kontakin si: Sarah Gordon 619-595-4513 

MGA PLANO NG MULING PAGDIDISTRITO KASALUKUYANG INAAYOS: 
KAILANGAN ANG KURO-KURO NG PUBLIKO 

Tingnan ang ang mga Mungkahi at Komento sa Online, at mga Pagpupulong ng 
Komiteng Tagapayo ng Muling Pagdidistrito 

Ang Komiteng Tagapayo ng Muling Pagdidistrito ng County ay nagsimula nang mag-ayos sa 

mga mungkahi para sa muling pag-ayos sa limang mga distritong pangsuperbisor ng County, subalit 

marami pang pagkakataon para sa publiko na magbigay ng kuro-kuro at mga suhestiyon sa komite. 

Humigit kumulang isang buwan ang natitira bago kailangang ibigay ng komite ang kanyang 

pangwakas na mga rekomendasyon tungkol sa muling pagdidistrito sa Lupon ng mga Superbisor. 

Ang muling pagdidistrito ay nagtatakda kung saang mga distritong pangsuperbisor ang titirahan 

at pagbobotohan ng mga residente, kung kaya ang lahat ay may kinalaman. Bawat sampung taon 

pagkatapos ng pederal na senso, ang mga hangganan ng distrito ay kailangang muling ayusin upang 

balansehin ang mga populasyon ng mga distrito. 

Upang makaalam tungkol sa gawain ng distrito hanggang sa ngayon, tingnan ang mga video ng 

nakaraang mga pagpupulong at repasuhin ang mga burador ng iminungkahing mga plano ng muling 

pagdidistrito na ginawa ng komite at ng publiko, bisitahin ang website ng muling pagdidistrito ng County 

sa www.sdcounty.ca.gov/redistricting. 

Ang publiko ay maari ring magsumite ng mga suhestiyon sa Komiteng Tagapayo ng Muling 

Pagdidistrito sa pamamagitan ng website, e-mail o koreo ng U.S. 

Upang sundan ang gawain ng komite at personal na magbigay ng komento, ang publiko ay 

hinihikayat na dumalo sa anuman o lahat ng natitirang mga pagpupulong ng Komiteng Tagapayo ng 

Muling Pagdidistrito na nakatakda sa Hunyo 2 at 9 ng ika-2 ng hapon at Hunyo 13 ng ika-9 ng umaga 

sa Silid 310 sa Sentro ng Administrasyon ng County, 1600 Pacific Highway sa San Diego. 

Ang Komiteng Tagapayo ng Muling Pagdidistrito ng County ay isang panel ng mamamayan na 

nananagot sa pagtipon ng opinyon ng publiko at pagrekomenda ng hindi hihigit sa tatlong 

iminungkahing mga plano ng muling pagdidistrito sa Lupon ng mga Superbisor bago dumating ang 

Hunyo 28. 

Ang Lupon ay magtuturing sa mga plano ng muling pagdidistrito sa kanyang sariling mga 

pagpupulong pampubliko at magpapatibay ng isang pangwakas na plano ng muling pagdidistrito na 

magkakabisa sa unang bahagi ng Setyembre. 

